
GOUVENE CUOMO ANONSE PWOLONGASYON PWOGRAM LOJMAN POU MOUN KI TE VIKTIM NAN
OURAGAN SANDY

Pwogram Asistans Abri Pwovizwa a nan New York Pwolonje pou yon Lot 28 Jou

Gouvene Andrew M. Cuomo te anonse jodi a Federal Emergency Management Agency (FEMA), sou
demann Eta New York, te apwouve yon pwolongasyon 28 pou pwogram Asistans Abri Pwovizwa a
(Transitional Sheltering Assistance — TSA) apati premye me, ki te dat limit pou dénye pwolongasyon ki te
bay nan komansman mwa avril. Nouvo pwolongasyon sa pémeét sivivan Sipé Ouragan Sandy ki kalifye eki
pa ka tounen lakay yo rete nan otél oubyen motel kap patisipe nan pwogram lan.

Nouvo dat pou yo kite lojman yo pou moun ki nan pwogram TSA a se 29 me 2013. FEMA pral rele
aplikan ki kalifye yo pou pwolongasyon an pou enfome yo sou nouvo dat depa a.

“Anviwon sis mwa apre ouragan an, pwogram sa toujou rete yon resous esansyel pou viktim Sandy ki
toujou pa kapab tounen lakay yo, epi se pou sa nou te mande FEMA yon pwolongasyon apre dire
pwogram lan ki se sis mwa dabitid,” te deklare Gouvené Cuomo. “Pwolongasyon pwogram Asistans Abri
Pwovizwa a pral bay plis tan pou sila yo ki san kay pou jwenn youn.”

Sa a se yon pwogram akoutem ki mete fanmi yo nan otél pandan y ap fé tranzisyon nan plan pou lojman
yo alontem.

Pou kalifye pou TSA, moun ki viktim yo dwe aplike dabo pou asistans federal nan FEMA. Pou fé sa, yo
dwe:

e Enskri sou enténét nan sitwéb www.DisasterAssistance.gov;

o Enskri nan telefon entelijan oswa nan tablet enfomatik avek aplikasyon FEMA oswa ale nan
sitwéb m.fema.gov; oswa

o Enskri depi ou rele 800-621-FEMA (3362) (TTY 800-462-7585). Pou 711 oswa Sévis Rele Videyo
(VRS), rele 800-621-3362.

